
Lomanǝŋ ŋen Yesu gǝbǝɽo eg Alekǝl, gabǝɽo
nǝŋǝfiđi leđa lǝbǝđia đoɽǝđoɽa eɽaga igi gǝ
Rǝmwa. Lënŋulu lafo labǝrldiđëiđia đwala
na lamǝrldëđia algǝrusano eg Alekǝl! 



Yesu nǝŋiđi lǝtua, na nǝŋǝlëldǝñi leđa pređ lǝbǝliđia eg
Alekǝl.  Nǝŋǝlëiṯi ṯa, “Ŋaŋgëcir laŋge pređ ildi ëli. Ñerṯe
ñagǝbǝđia Eɽa gǝ Bapa gǝlëɽǝñi alo yiđiliđëiđia.”  Yesu
gëbwa Eɽaga gǝ Bapa gǝlëɽǝŋu kañ. 



Leđa lǝɽo ŋǝɽwa
leɽǝđo Yesu ṯa
aŋǝlaŋëci ŋamla
ŋǝbaŋëiđia ṯa gënŋu
gerṯo ŋabǝɽa ṯa
aŋǝtǝɽe Alekǝl.  Yesu
nǝŋǝluɽǝbiṯi eŋen ṯa,  
“Kerǝr alekǝl isi na
igiđi ituđi eñoman
ñǝɽijin”.  Ṯau!  
Alekǝl yëbǝđǝnu
nṯǝlia eređia marllon
na đenǝgonto.



Orn Yesu gafo gaɽwata
egaŋǝno yilëɽǝŋu.  Yarno
Alekǝl, aŋǝno yilëɽǝŋu
yafo yaɽo alo Rǝmwa
rǝfau.  Garno Yesu giđi
aŋayǝṯe nḏuɽi Gënŋu gafo
galǝŋeṯo ṯa Rǝmwa riđi
armëtuđi eŋǝɽañ eloman
lǝɽo gǝɽijin.



Ulǝŋgi gǝɽo, maje
gǝnǝŋ eleđa ildi lǝɽo
ŋǝɽwa egalekǝl gabǝɽo
ṯa aŋǝnwane Yesu.  
Gënŋu galǝŋeṯo ŋen
aŋwaraya isi Yesu
giđu ṯa gënŋu geṯo
Rǝmwa nano.  
Nikuḏimus geṯo Yesu
nano ŋenŋanṯa
aŋarrǝŋëini iŋu eŋen
ŋǝ Rǝmwa.



Yesu galwëɽǝṯu
Nikuḏimus ṯa ŋen ŋafo
ṯa leđa alǝlǝŋǝni tǝŋ
ŋenŋanṯa alǝɽǝwađaṯe
lǝbënṯia eŋǝlǝŋ ŋǝ
Rǝmwa.  Nikuḏimus
nǝŋerṯe gǝlǝŋeṯa ŋen.  
Fǝṯau eđa goɽra
gǝɽǝwađaṯia gǝɽeṯa ŋere
ŋǝta tǝŋ?  Eŋen ŋomǝn
com, Nikuḏimus gafo
gëbwa ŋenŋa ŋërđia gǝ
Rǝmwa.  Gaɽe ŋen ŋafo
ŋero ŋǝmǝn tǝŋ
ŋunëinia? 



Yesu nǝŋǝmaŋëci
ŋen ṯa, “Gënŋu igi
gǝlǝŋǝnu igusila
gënŋu gaɽo usila. 
Usila gǝ Rǝmwa
garno đǝbera.  
Leđa laber lǝsëcia
na lero lalǝŋeṯa.  
Lënŋulu caŋ caŋ
lasëcia ŋen iŋi
đǝbera đǝbǝđia.”



Yesu galǝŋiđëinu Nikuḏimus eŋen ŋǝleđa l-Israyil
pǝnde ram iliga ldǝcwëri Musa olega ganṯa,  
“Ñagero acǝba, ŋawa ŋero, na ñagacwërṯu
acǝba igi Rǝmwa rǝndǝnanaca.”



Leđa liđu ŋeicia ŋǝci Rǝmwano.  
Rǝmwa rađwaṯo imwa yeicia ŋǝsia
ŋulu iligano.  Na imwa nǝyese
leđa.  Leđa ldaye lwaña.



Leđa lekeɽǝđo Musa kañ ldaṯa, 
“Nanda ñagakero ŋen.  Eɽǝđo
Elǝŋ Rǝmwa ṯa aŋǝndǝŋgađëci
imwa nano.”  Nǝṯia Musa 
nǝŋeɽǝđe Rǝmwa eŋen eŋen.  
Orn Rǝmwa ndrerṯe rǝŋgëcia
imwa. 



Rǝmwa rëiṯu Musa ṯa gǝđwaṯa
rǝmwa itǝmǝnǝŋ aŋëri elwađe.  
Na Rǝmwa ndraṯa, “Eđa igi rǝmwa
randuđǝma aŋǝnwane rǝmwa irri
rǝfo elwađe na aŋǝmǝṯe.”  Musa 
giđu rǝmwa itǝmǝnǝŋ na leđa ildi
lǝnwano lënŋulu lëiđinu. 



Yesu galwëɽǝṯu Nikuḏimus ṯa
Iđia gǝ Leđa giđi aŋërini
pǝlelo ŋen ŋarno rǝmwa

rǝtǝmǝnǝŋ.  Yesu gaɽwato
eŋen ŋǝsalib alo isi

giđi aŋǝwayǝṯe
nǝŋeicia ŋǝleđa



Yesu gaṯa, “Rǝmwa rëbwa
leđala lalo nǝṯia ndrǝnaiđe Iđia

gǝlëɽǝŋu gonto, ŋenŋanṯa
eđa gëndu ŋen ŋǝlëɽǝŋu

gaber giđi aŋǝmǝndëđǝni
orn aŋerṯe đǝmǝṯia

đǝbǝɽǝbǝte.”



Ŋen iŋi ŋanṯa eđa igi
gëndu ŋen ŋǝ Yesu gënŋu

galǝŋëinu egeɽa
gǝ Rǝmwa.



Aŋgace ṯa Nikuḏimus gafo gero gǝɽia ṯǝlmis đǝ Yesu ulǝŋgi
gakǝl.  Orn nḏurṯu alo inṯǝlia ini nǝmǝñađaṯa nëñua,  
Nikuḏimus gaŋëiđu ŋen ṯa gëbwa Yesuga
na gëndu ŋen ŋǝlëɽǝŋu iliga
gamǝđaṯo ŋǝmëɽria ŋǝđura
Idia gǝ Rǝmwa igi
gǝɽiñëinu iđuɽi.



Iliga ŋen ŋǝŋgaṯo iŋi,  Yesu na ṯǝlmis yilëɽǝŋu latođo ldëtu
labǝṯa nḏǝɽe đ-Alǝnenda.  Leđa lomǝn com lafo lonaṯa ṯa
alǝnne eŋen ŋǝŋǝlǝŋe ŋǝ Rǝmwa, na lafo lerṯo liga ṯa
alëndi ŋen ŋǝ Yesu igi galo Naseraṯ, 
na Iđia gǝ Rǝmwa. 



Eđa Gǝɽǝnda eg-Alekǝl Gabǝɽo Nǝŋǝnwane Yesu

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Ewanna 2-3, Ŋumaṯa 21

“Đǝɽwata olega gǝlaɽǝŋa đananaiđia arere.”
Masmur 119:130

Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

